
Svar på spørsmål til avslag på utslippsløyve - gbnr 60/52 Langenes

Viser til din e-post datert 16.03.22 med spørsmål kring avslag på utsleppsløyve for fritidsbustad 
på gbnr 60/52. Du viser til utsleppsløyve datert 26.01.2016 for gbnr 60/40 og 60/41, der Lindås 
kommune skriv at det bør leggast til rette for at nabotomta (gbnr 60/52) skal kunna kopla seg 
på det same anlegget i pumpekummen på ein enkel måte. 

Før ein eventuell klage har du to spørsmål:

Har du vurdert avslaget opp mot utsleppsløyvet som ble gitt i 2016, og hvis ikke, vil du da 
vurdere det som «nye opplysninger» i saken?

Hvilken konsekvens får punkt 7 i det vedlagte utsleppsløyve fra 2016 (for gbnr 60/52), hvor det 
står:

Søknaden om utsleppsløyve for gbnr 60/52 er ikkje vurdert opp mot utsleppsløyvet som vart 
gitt for gbnr 60/40 og 60/41 i 2016. 

Vurderinga som vart gjort av resipienten i 2016 var nok riktig med den kunnskapen ein sat 
med då, men vil ikkje være riktig med den kunnskapen om fjorden vi har i dag. Etter at 
«Forskrift om vern av Lurefjorden og Lindåsosane marine verneområde i Alver og Austrheim 
kommunar, Vestland fylke» vart vedtatt 23.06.2020, skal alle utsleppsløyve til Lurefjorden 
handsamast som utslepp til følsamt område. Dette betyr 90% reinseeffekt for både fosfor og 
organisk materiale. I praksis medfører dette krav om minireinseanlegg. 

Alle utsleppsløyve som vert gitt i Alver kommune inneheldt eit punkt om at kommunen kan 
krevje tilkopling til offentleg godkjend avløpsleidning dersom ein slik vert ført fram til området. 
Dette er heimla i plan og bygningslova § 27-2, andre ledd. 

Det er ikkje mogleg å seie noko om kommunen kjem til å krevje tilkopling om det vert lagt 
offentleg utsleppsleidning i området. Dette er ei totalvurdering som vert gjort under eventuell 
planlegging av ein slik avløpsleidning.  

Med vennleg helsing
Alver kommune, Miljø og tilsyn

Eirik Berntsen Roger Fanavoll Fjellsbø
Avdelingsleiar rådgjevar

